
Lefel Hyfedredd 

Crynhoi darn ffeithiol
Diolch i’r Faner Newydd am ganiatâd i ddefnyddio’r darn isod
Memristorau: chwyldro ym myd Electroneg 
Ers cychwyn Electroneg dim ond tri math o gydran cylched sydd wedi bod - gwrthyddion, cynhwysorion ac anwythwyr. Ond ym 1971 fe wnaeth y gwyddonydd Leon Chua ddyfalu, ar sail ei ymchwil, fod pedwerydd math o gydran yn bosibl - un a fyddai'n gallu mesur y cerrynt trydan - y [image: image3.png]


memristor.

Medrodd Chua ddyfalu bodolaeth memristorau drwy astudio'r berthynas fathemetegol rhwng elfennau cylched. Mae modd cysylltu gwefrio, cerrynt, foltedd a ffrwd fagnetig â'i gilydd mewn chwe gwahanol ffordd. Barnodd Chua fod memristor yn bod fel math o gylched yn seiliedig ar y berthynas rhwng gwefrio a ffrwd.

Yn 2008 fe wnaeth Hewlett-Packard arddangos y memristor cyntaf.

Doedd theori Chua dim yn bosibl ei phrofi tan i wyddonwyr ddarganfod yr elfen ddelfrydol ar gyfer creu memristor - sef Titaniwm Deuocsid (TiO2).

Fel mae ei enw'n awgrymu gall memristor gofio faint o gerrynt sydd wedi mynd [image: image4.jpg]Q Nile)s




drwyddo. Yn fwy rhyfeddol mae'n gallu cofio ei gyflwr electronig hyd yn oed pan fydd y cerrynt wedi ei ddiffodd.

Byddai cof yn seiliedig ar memristorau 1,000 gwaith cyflymach na disgiau magnetig ac yn defnyddio llawer llai o bŵer.

Mae hyn yn golygu ar ôl i chi ddiffodd eich cyfrifiadur y bydd yn cofio'r union beth roeddech chi'n ei wneud cyn ei ddiffodd pan fyddwch yn ei ailgychwyn.

                                                                                      System o memristorau yw'r ymennydd

Mae ymennydd dyn yn cynnwys tua 10 biliwn o gelloedd nerfol, ac ar gyfartaledd mae pob niwron wedi ei gysylltu â niwronau eraill drwy tua 10,000 o synapsau.

Meddai Chua, “Bydd cyfrifiaduron y dyfodol yn gwbl wahanol i gyfrifiaduron digidol heddiw, ac yn efelychu'r ffordd mae ymennydd dyn yn gweithio".

Mae darganfyddiad Chua ym myd Electroneg, gyda'r symud o paradigm foltedd-gwefrio i un yn seiliedig ar ffrwd a gwefrio, yr un mor ddramatig â Ffiseg yn symud o fyd Aristoteles i fyd Newton.

	Dyw Memristor fyth yn anghofio. Disgrifodd Leon Chua y memristor fel pibell 
y mae ei diamedr yn amrywio yn ôl maint a chyfeiriad y cerrynt sy'n mynd drwyddi.

Os yw'r cerrynt yn cael ei ddiffodd - mae'n cofio pa gerrynt a aeth drwyddo. Mae diamedr y bibell yn aros yr un peth hyd nes iddo gael ei droi ymlaen eto


*    *     *    *

Darllenwch y darn uchod a gweithiwch gyda phartner i gwblhau’r tasgau isod.
1. Esboniwch beth yw’r mathau o gydrannau cylched sy’n bodoli.

2. Esboniwch sut mae’r ‘Memristor’ yn wahanol i’r mathau eraill. Ydy’r enw yn arwyddocaol?

3. Fydd y ‘Memristor’ yn effeithio ar gyfrifiaduron y dyfodol? Sut?
4. TRAFODWCH 

     Yn eich barn chi, ydy darganfyddiadau tebyg i hyn yn bwysig? Neu a ydyn   

     nhw’n gwneud i ni fod yn fwy dibynnol fyth ar dechnoleg? 
